Полацк у гады Паўночнай вайны. 

Лёс Сафійскага Сабора

Мэта: - вызначыць і усвядоміць падзеі Паўночнай вайны на Полаччыне і яе наступствы;

            - вучыць праваць самастойна з навуковым матэрыялам і коратка яго выкладаць;

            - садзейнічаць выхаванню грамадзянскіх якасцей, выхоўваць любоў да Радзімы і свайго роднага горада;

Абсталяванне:  раздатачны матэрыял да работы ў групах ( датак 1,2,3), партрэты гістарычных асоб, карта, сшыткі.

Занятак праводзіцца ў выглядзе практычнай работы ў групах.

План

Уводзіны( уступнае слова настаўніка)

1) падзеі Паўночнай вайны на Полаччыне;

2) забойсва уніятаў у Сафійскім Саборы;

3) лёс Сафійскага Сабора;

вынікі занятка.

Ход занятка:

Уводзіны( уступнае слова настаўніка)

 Паўночная вайна, якую вяла кааліцыя еўрапейскіх дзяржаў у складзе Расіі, Даніі, Саксоніі з удзелам Рэхчы Паспалітей, Прусіі і Гановера супраць Швецыі за панаванне на Балтыйскім моры, прыпыніла аднаўленне гаспадаркі Полцка, разбуранай войнамі XVII стагоддзя. На працягу некалькі год  Беларусь з’яўлялася асноўным тэатрам ваенных дзеянняў, базай забяспячэння войскаў варагуючых бакоў, што суправаджалася масавымі рабаваннямі насельніцтва і забойствамі. Полацк апынуўся ужо у першыя гады  вайны у эпіцэнтры ваенных падзей.

Аб тым, якія падзеі адбываліся у Полацку, аб знаходжанні імператара Пятра I, пра лёс Сафійскага Сабора вы даведаецеся самастойнай работай. Прцуючы ў групах, падрыхтуйцеся да адказаў аб падзеях у Полацку ў гэты перыяд.

Работа ў групах

(клас падзяляецца на 3 групы, кожная група працуе самастойна з дадзеным матэрыялам 10-15 хвілін, а потым выступае з паведамленнямі)

 I група складае паведамленне аб падзеях Паўночнай вайны на Полаччыне (дадатак 1)

II група распавядае класу пра забойства уніятскіх святароў у Сафійскім саборы (дадатак 2)

III група распавядае класу пра лёс Сафійскага сабора (дадатак 3)

Абагульняючая гутарка па тэме занятка

1. Чаму пачалася Паўночная вайна?

2. Якую пазіцыю займала рэч Паспалітая у Паўночная вайне?

3. Якая тэрыторыя з’яўлялася асноўным тэатрам ваенны дзеянняў да Палтаўскай бітвы?

4. Пад камандваннем якога рускага генерала прыбыло 10-тысячнае войска ў Полацк і з якой мэтай?

5. Што выклікала пратэст мясцовага насельніцтва супраць рускіх войск?

6. Якая крывавая падзея адбылася ў Сафійскім Саборы?

7. Што здарылася з Сафіей пасля ўтварэння ў ім парахавога склада?

8. Як вы ацэньваеце паводзіны Пятра I у адносінах да беларускай святыні?

9. Што вы запомнілі пра далейшы лёс Сафіі?

10. Які лёс Сафіі сёння?

Прыймак В.У. СШ № 10

Дадатак 1

Полацк у гады Паўночнай вайны

Паўночная вайна 1700-21 гг., якую вяла кааліцыя еўрапейскіх дзяржаў у складзе Расіі, Даніі, Саксоніі (так заваны “Паўночны саюз”) з удзелам рэчы Паспалітай, прусіі і гановера супраць Швецыі за панаванне на Беларускім моры, перапыніла аднаўленне гаспадаркі Полацка, разбуранай войнамі 17 ст. На працягу некалькіх год, да Палтаўскай бітвы 1709 г., тэрыторыя Беларусі з’яўлялася асноўным тэатрам ваенных дзеянняў, базай забеспячэння войскаў варагуючых бакоў, што суправаджалася масавымі рабаваннямі насельніцтва і забойствамі.

У першыя гады вайны Полацк апынуўся ў  эпіцентры ваенных падзей. 19(30).81704 г. Сандамірская  канферэнцыя (часовы узброены саюз шляхты, прыхільнікаў караля польскага і вялікага князя літоўскага Аўгута II; утворана ў маі 1704) пад Нарвай заключыла саюз з Расіяй і абвясціла вайну Швецыі. У хуткім часе Пётр І сваім загадам накіраваўда Полацка 10-тысячнае войска пад камандваннем генерала рапніна. Галоўнай задачай генерала было не аказанне ваеннай дапамогі саюзніку Аўгусту ІІ, а збор правіянту і стварэнне базы для галоўных сіл рускай арміі, якія плпнпвалася накіраваць у межы Рэчы Паспалітай у настумным годзе. “Будучы там збіраць усякі правіянт на сорак тысяч у разліку на сем, а калі немагчыма, дык на пяць месяцаў на ўсю армію, але трымаць у тайне, што гэта на ўсю армію і рабіць выгляд быццам бы толькі на  сваё войска”, - загадваў Пётр І.

Празмерным цяжарам лягла на Полацк кантрыбуцыя на ўтрыманне расійскага гарнізона.

Атрад Рапніна прыбыў у Полацк 31.10.1704 г. У лісце да цара генерал пісаў, што пяхоту ён паставіў “у вялікім горадзе  і за Палатою, і за Дзвіною, ва ўсіх слабодах з вялікім уцясненнем, за малою колькасцю двароў”. Артылерыю і афіцыраў размясцілі ў верхнім замку. Пачалася работа па рамонту гарадскіх умацаванняў. Норма збору правіянту для рускіх войскаў, якую зацвердзіла шляхтам Полацкага ваяводства на сейміку ў лістападзе 1704 г. выклікала незадавальненне Рапніна. Пад пагрозай прымянення сілы шляхта пайшла на ўступкі. Прадукты, сабраныя для арміі захоўваліся ў верхнім замку, у “старых ваяводскіх і архіепіскапскіх харомах”.

Вясной 1705 г. ў раёне Полацка сканцынтраваліся галоўныя сілы рускай арміі – каля 40 тыс. пяхоты і 20 тыс. конніцы. Усе расходы па ўтрыманню такой арміі несла мясцовае насельніцтва. Збор правіянту суправаджаўся свавольствам і рэпрэсіямі. У выпадку несвоечасовых паставак накіроўвалісяч ўзброеныя атрады для “экзекуцый”. Пачаўся вываз рамеснікаў у расію. Такія дзеянні вайскоўцаў вызвалі пратэст насельніцтва. Канцылярыя Пятра І была закідана скаргамі беларускіх сялян і гараджан на ўціск з боку рускіх войскаў і прашэннямі аб абароне іх ад свавольстваў.

У канцы чэрвеня 1705 г. Пётр і прыбыў у Полацк, дзе выдаў грамату жыхарам Каралеўства Польскага і Вялікага княства Літоўскага, якая сцвярджала, што рускія войскі ўвайшлі на тэрыторыю Рэчы Паспалітай для дапамогі Аўгусту ІІ.

У ліпені, разам з палкамі, Пётр І выступіў з Полацка паходным маршам на Вільню праз Глыбокае.

Паўночная вайна прынесла Беларусі вялікія разбурэнні; загінуў кожны трэці яе жыхар. Сярод асабліва пацярпелых ад вайны, у ліку іншых, аказалася і Полацкае ваяводства.

У.І. Пашкевіч.

З дакладаў на навуковай канферэнцыі, прысвечанай 1130-годдзю Полацка: гісторыя і археалогія Полацка і Полацкае зямлі. Полацк, 1992ю.

Дадатак 2

…Свае адносіны да веры нашых продкау імператар засведчыу не дзе-небудзь, а ў кафедральным Сафійскім саборы.
Назаутра пасля імяншаў Пётр з Меншыкавым і некалькімі афіцэрамі, ніштавата выпіўшы, зайшлі ў галоуны полацкі храм. Простых вернікаў-ушятаў у Сафіі гэтай парою не было, маліліся адно шасцёра святароў і манахаў. Выгляд рахманых чарнарызцаў, якія ў параўнанні з двухметровым імператарам і прыдворнымі не вылучалічся ні ростам, ні дужасцю, надаваў падпітым візітантам смеласці. Цар гучна запатрабаваў зрабіць яму па святой Сафіі экскурсію.
Вкарый Канстанцін Зайкоўскі мусіў перарваць імшу і падпарадкавацца. У кожным алтары цар спыняуся, і святар апавядаў пра паходжанне абразоў, з халадком на сэрцы чакаючы, калі яны падыдуць да выявы Іясафата, якую уніяты усё ж не знялі.
Адвесці небяспеку было ўжо немагчыма. «Хто гэта такі?» — спытаў Пётр, убачыушы знаёмае аблічча полацкага арцыбіскупа. Айцец Канстанщн, не страціўшы мужнасці, распавёў пра жыццё і пакутнщкую смерць Кунцэвіча. «Хто ж яго адправіу на той свет?» — дапытваўся імператар з шалёным агнём у вачах. Вікарый цвёрда адказаў: «Святога айца Іясафата пазбаввілі жыцця віцебскія схізматыкі».
Гэтага хапіла, каб цар выцяў немаладога святара пудо​вым кулаком. Зайкоускі упаў, і Пётр пачаў біць ляжачага вікарыя кіем, а потым секчы шабляй. Меншыкаў выхапіў палаш і адным ударам забіу прапаведшка Феафана Кальбячынскага — той якраз прымау перад алтаром блажэннага Іясафата прычасце. Беручы прыклад з раз'юшанага гаспадара, афіцэры ўжо секлі рэгента саборнага хору Якуба Кнышэвіча, айцоў Юзафа Анкудовіча і Мялеція Кандратовіча. Святыя глядзелі з абразоў, як па храме плыве крывавая ручаіна.
Старога архімандрыта Якуба Кізікоўскага царовы служкі забралі ў свой табар і ўсю ноч катавалі, патрабуючы выдаць, дзе схаваны саборны скарб. Уранні айца Якуба павесілі. У пятлі сканаў і зранены вікарый Зайкошскі. Уратаваўся ад каранаванага ката з памагатымі адзін Юзаф Анкудовіч — толькі з тае прычыны, што яго палічылі ў саборы забітым. Целы пяцярых ахвяраў, паводле волі Пятра, спалілі, а попел развеялі над Дзвіной, каб магіла не стала месцам паломніцтва.

Забойства святара — найцяжэйшы грэх нерад Богам, а калі яно ўчынена яшчэ і ў храме, падчас набажэнства... Пётр I прэтэндаваў на ролю цывілізаванага манарха, але дзікунскае злачынства у Сафійскім саборы выстаўляла яго сапраудным азіяцкім тыранам. Трэба было неяк спыніць непажаданыя размовы пры еўрапейскіх дварах. На свет нарадзіўся падпісаны царскай рукою мемарыял — выдатны узор таго, як у Расейскай імперьп ва ўсе часы з чорнага бессаромна рабілі белае…”

У.Арлоў “Каранаваны забойца”

Relation des Cruautez  exercees par le grand
Due de Moscovie sur les Religiewc Catholiques
du Monastere de Poloczk, dans la Russie 
Blanche, les XIе et XIIе de Juillet 1705
envoyee аи Pope par Mr le Nonce en Pologne.
Паведамленъне аб жорсткіх злачынствах, учыненых вялікім князем    

Маскоускім над манахамі Полацкага манастыра у Бenapyci XІгa i 

XIІгa ліпеня 1705 году, дасланае Папу1) Cn. нунцыям2) у Польшчы.

“…Цар атрымаў бласлауўеньне ceaix біскупаў i рушыў у дарогу, вырашыўшы весьці вялікую вайну як з каталкамі, гэтак i з швэдамі. Як толькі прыбыў ён у Віцебск, што ў Беларусі, дзе раней быў закатаваны Б[лаславёны] Язафат, дыкадразузагадаў знішчыць усе выявы С[ьвятога], якія знаходзіліся ў гэтым месьце й ягоных ваколіцах. Ён нікога не чапаў, бо пачуваўся дрэнна6), i ў яго не было жаданьня наводзщь жах у Jlітвe.
Перад тым, як выправщца ў Полацак ён вырашыў спаліць цела С[ьвятога] Пакутніка, але, праз разумную перасьцярогу й пачуўшы прамову царовую ў Віцебску, яго перавезьлі у іншае месца. Уладар гэты з cваім войскам атабарыўся вакол замку (полацкага-рэд.) й катэдральнае царквы (Cьв.Caфii-рэд.) й заставаўся там цягам 15 дзён7) без ніякае справы празь нянавісьць сваю да каталкоў да XI ліпеня, калі ўвайшоў у катэдральную царкву, дзе служылі манахі закону С[ьвятога] Базыля, якія сьпявалі вячэрню. Ён наблізіуся да алтара Б[лаславёнага] Язафата i, уважліва разглядаючы ягоны абраз, запытаўся ў а[йца] Тэафана Калбячынскага звыклага казальніка, які атрымаў адукацыю у Папскай калегіі ў Брансбэрзе, што ў Прусыі8): "Чыя выява на гэтым абразу?" Манах адказаў, што гэта Б[лаславёны] Язафат. "А што сымбалізуе гэтая сякера ў ягонай галаве" - зноўку запытаўся цар. "Гэта азначае" - адказау айцец - "што жыхары Biцебскy забілі яго ўдарам сякеры". "Але чаму" — працягвау цар - "далі яму імя С[ьвятога] й шануюць у , гэтай якасьці, i хто даў яму гэтае імя?" 'Гэта Папа кананізаваў яго" - адказаў манах. " Дык значыць вы каталік?" - дамагауся цар. "Бачыць Г[оспа]д я ёсьць iм" - адказаў айцец не марудзячы. Тады цар, не даючы часу казаць далей, моцна выцяў яго кіём па галаве й, стукнуўшы ў cківіцy, паваліў на падлогу, i нацкавау на яго ангельскага дога, які й задушыу таго.
Заўважыушы, што закрыстыянін Язафат Анкудовіч моліцца перад алтаром Сьв.Пакутніка (Язафата - рэд.), цар падыйшоў да яго й працяў сваей шпагай. Пасьля гэтае крывавай расправы ён разьюшаны падбег да галоўнага алтара i, схапіушы Сьв. Дараносіцу, шпурнуў на падлогу Сьв.Дары. А[йцец] Канстанцін Зайкоўскі, полацкі вікары, убачыушы гэткае блюзьнерства, кінууся зьбіраць Сьв.Дары. Цар адсек яму вушы й загадаў вывесьці з хораму й павесіць. Пасьля пакараньня вяроўку перасеклі й цела гэтага с[ьвятога] манаха звалілася на зямлю на калеш з скрыжаванымі рукамі й было пакінутым у гэтай паставе цягам чвэрці гадзіны, нібыта ён сьхіляўся перад Сьв.Таямніцамі. Але з-за боязі, што целы гэтых трох манахау i тых, каго цар зaбiў пазьней, будуць шанавацца, як пакутнікау, ён загадаў каб спалілі ўcix, хто быу закатаваны.
Вярнуушыся зь месца катаваньня да манастыру, цар зaбiў рознымі спосабамі ў прыватнасьці шпагаю айца Клімэнта Разьнятоускага, казальніка вялхкае вартасьці, i айца Якуба Кнізевіча, i а[йца] Міхала Кавалеўскага, i а[йца] Мялета Кандратовіча, дыякана, i а[йца] Каляду, проста спаведніка. іншыя манахі, уражаныя гэтай жудаснай бойняй, ратаваліся уцёкамі. Адзін толькі а[йцец] Якуб Кізікоўскі, чалавек цнатлівы й годны, доктар тэалёгіі, застаўся у манастыры. Цар знайшоу айца ў ягоным пакоі i працяў сваей шпагаю. Але ўдар ня стаўся сьмяротным i цар загадаў аднесьці яго ў бліжэйшую вязьніцу, дзе потым жорстка яго катавалі праз усю ноч. на наступныдзень цар загадаў яго павесіць, бо той не захацеў ні зрачыся свае веры, ні выдаць месца схову срэбнага царкоўнага начыньня….”

Полацкія пакутнікі: Збор дакументаў/Укладанне

 і апраўка М. Баўтовіча – Полацк: Сафія, 2000 г. -92с.

___________________________________

6) Цар збіраўся да Полацку ўвесну 1705 г., але за дзень да ад’езду захварэў на ліхаманку й затрымаўся ў Маскве на месяц. Пазьней здараліся рэцыдывы гэтае хваробы.

7) Цар прыехаў у Полацк 12 ліпеня 1705 г. (ст.ст.)

8) Брансбэрг – горад на беразе Балтыцкага мора ў 30км ад Каралеўца (сучасны Бранева, Польшча).

Дадатак 3

Лёс Сафійскага сабора

За вальналюбнасць і незалежнасць цар Пётр пакараў не толкі полацкіх уніятаў, але і святую Сафію. Адразу па забойстве пяці святароў храм апячаталі і зрабілі вайсковым складам. Тут трымалі амуніцыю, а часам і коней. Полацкі грэка-каталщю ігумен Лаўрэн пісаў у Рым папу: «Не толькі кляштар дагэтуль заняты маскавітамі, але нават сама кафед​ральная царква, апаганеная зверскім забойствам манахау, пазбаулена столькі гадоў магчымасць адпрауляць святыя ма​львы і даваць святое прычасце верным уніятам, бо ў выніку выгнання адтуль манахаў з яе выкінулі ўсе царкоўныя рэчы».
У сутарэннях сабора мясцілася царскае парахавое сховішча. Досыць было іскрынкі, каб беларуская святыня узляцела ў паветра. I такая іскра ўспыхнула 1 траўня 1710 года, якраз напярэдадні — дзіўнае супадзенне! — адыходу з Полацка расейскіх войскаў. Выбух знішчыў сцяну, левы бакавы алтар, пашкодзіў калоны і скляпенні. Куродымныя руіны трыццаць гадоў стаялі на Верхнім замку, выклікаючы ў сэрцах у палачанау і тых, хто плыў па Дзвіне, глыбокі смутак, нагадваючы пра цяжкія страты роднай
 зямлі. 3,4 і 5 траўня (мая) і ў наступныя дні былі ушчэнт разрабаваны уніяцкія манастыры ў Полацку і яго ваколіцах. Гэта князь Аляксандр Меншыкаў загадаў адбіраць усё, каб на будучыя часы уніі нічога не засталося. Па распараджэнню цара была ўстроена аблава на ўніяцкіх архірэяў.

1738 год у полацкіх аналах пазначаны пачаткам адбудовы Святой Сафіі. Нялёгкі клопат усклаў па сябе уніяцкі арцыбіскуп Фларыян Грабніцкі — ужо за адно гэта ён варты нашай удзячнасці. Па запрашэнні уладыкі Фларыяна з Вільні прыехаш вядомы у Вялікім княстве дойлід Ян Глаубіц.
Перад выбухам парахавога сховішча Сафія мела выгляд храма-фартэцы з прысадзістымі вежамі У 1750 годзе сабор канчаткова набыў добра знаёмае нам сучаснае аблічча і стаў выдатным помнікам архітэктуры так званага віленскага барока. Я. Глаубіц і кіраунік муляраў Б. Касцінскі уключылі у новы храм падмурак і часткі сценаў ранейшай Сафіі – не столькі дзеля эканоміі, як з павагі да старажытных дойлідаў, а яшчэ каб паказаць пераемнасць уніяцтва ў дачыненні да праваслауя.
Новы сабор павінен быў сцвярджадь самастоинасць і сілу ўніяцкае веры.
Ад яруса да яруса імкнуць у вышыню вежы, якія робяць усю велічэзную спаруду зграбнай і лёгкай. У суладнасці са знешнім абліччам — унутранае: багатая ляпніна, васьмікалонны алтар. 3 блакітнага нябеснага астраўка над ім глядзіць Троица: Хрыстос і Саваоф, над якімі ўвасабленнем Святога Духа лунае голуб. Цёплая палевая афарбоўка сце​наў урачыста спалучаецца з пазалотаю і белым колерам алтароў. Напрыканцы мінулага стагоддзя гзымсы (карнізы) галоўнага алтара яшчэ былі упрыгожаныя скульптурамі святых. У 1752 -1768 гадах побач з саборам падняліся, утвараючы з ім адзіны ансамбль, трохпавярховыя карпусы мужчынскага базыльянскага кляштара, знішчаныя ужо у XX стагодзі.
Адноўленая, а дакладней, нанова пабудаваная Сафія шмат пабачыла. Была скасавана Унія, прыйшлі праваслаўныя, якія, між іншым, занядбалі храм да таго, што ў час пераносу мошчаў святой Еуфрасінні набажэнства там адбывалася толькі адзін месяц на год. У гады савецкай улады сабор служыў то збожжасховішчам, то архівам, потым была ідэя стварыць там музейную экспазіцыю, але камісары палічылі, што для полацкага музея хопіць і разоў у дзесяць меншай лютэранскай кірхі.
У другую сусветную вайну вежы Сафіі зрабіліся арыенцірамі для артабстрэлаў і бамбёжак, у тым ліку і падчас масіраванага налёту савецкай авіяцьй 28 траўня 1944 года, калі амаль дазвання быў разбураны гістарычны цэнтр горада.
Адраджэнне Сафіі да новага жыцця палачане святкавалі у 1983-м, калі храм стаў канцэртнаю залай. Цяпер тут выступаюць славутасці з усяго свету, а на першым канцэрце у выкананні менскага ансамбля старадаўняй музыкі «Кантабіле» гучалі творы эпохі барока, створаныя ўніяцкімі кампазітарамі ў сярэдзіне XVII стагоддзя.
За узнёслыя пачуцці, што ахопліваюць нас сёння у хра​ме, мы павінны дзякаваць і Яну Глаўбіцу, і аўтару праекта рэстаўрацыі Валерыю Слюнчанку. (Паводле ягоных жа праектаў у Полацку аднаўляліся Богаяўленскі і Крыжаўзвіжанскі саборы.) Поруч з беларускімі рэстаўратарамі у Сафіі працавалі спецыялісты па ляпніне з Літвы і майстры па арганах з Чэха-Славакіі.

